
United Voices 10 ár
Saman við Ron Kenoly fer United Voices at 
hava føðingardagskonsert, nú kórið fyllir 10 ár

Tónleikur
Tíðindaskriv

10 ár eru liðin, síðani føroyska kórið United Voices fyrstu 
ferð var á palli. Kórið var stovnað av Eiriki Skála og Sím­
uni J. Hansen í samband við vitjanina hjá  Andraé Crouch 
í Føroyum í 1997. Konsertin eydnaðist væl, og ítróttarhøll­
in á Hálsi var fullsett. Síðan tá hevur United Voices verið 
virkið. Nógv hava verið við í tvørkirkjuliga kórinum, sum 
hevur sungið kring alt Føroyar til nógvar konsertir hesi 10 
árini.

Í 2000 var kórið á konsertferð í Danmark og Álandi, og 
tann eina konsertin tá var á stóra pallinum í Tivoli í Keyp­
mannahavn.

Í løtuni er Sigrið Rasmussen leiðari av kórinum, meðan 
kórnevndin tekur sær av øllum tí praktiska. Gunnar Gutte­
sen tekur sær av orkestri, og Eirikur Skála av blásarunum. 
Eirikur var somuleiðis kórleiðari frá byrjan til

Nú kórið hevur verið til í 10 ár, vendi kórið sær til 
Gjamma, fyri at hoyra um til bar at fáa eitt kent navn til 
Føroya at syngja saman við. Tað eydnaðist Gjamma at fáa 
fatur á Ron Kenoly, sum beinanvegin játtaði at koma til 
Føroya.

Føðingardagskonsertin, sum eisini er ein jólakonsert, 
verður í Kelduni í Skálfirði 19. desember klokkan 20.30, 
og atgongumerki til konsertina fáast á heimasíðuni hjá 
Gjamma. 

Við sær hevur Ron Kenoly sangarar, solosangarar, dans­
arar og tónleikarar. Og saman við føroysku tónleikarunum 
og nøkrum sangarum úr gospelkórinum Vox, fer United 
Voices á pall við 10 árum á baki, 19. desember í Kelduni. 
Tillukku.

Bøkur og annað tilfar

Loysunar-

Bústaður:   ………………………………………………

Hvønn fríggjadag
er krossorðagáta í blaðnum. Drigið verður millum røttu 
innsendu loysnirnar. Vinningurin er ein bók frá Bóka­
deild Føroya Lærarafelags ella Føroya Skúlabókagrunni.
(Krossa av á listanum høgrumegin, hvørja tú best kundi 
hugsað tær).

Fyri at verða við í dráttinum um vinningin, má loys­
unarorðið vera okkum í hendi í seinasta lagi hósdagin.
Vinnarin verður saman við loystu gátuni kunngjørdur í 
blaðnum fríggjadagin.

Sendið loysunarorðið til: Sosialurin, Box 76, 110 Tórs­
havn – og viðmerkið »Krossorðagáta nr. …« á bjálvan.

Andreas Rein
	 Landavegur 15
	 100 Tórshavn

Vinnari:

Lesið føroyskt – hugsið føroyskt!

Frá BÓKADEILD
FØROYA LÆRARAFELAGS:

1 Okkara kokkar – Gudmund Gudmundsson
1	Grund 1 – Steinbjørn B. Jacobsen

1	Ein farri av kolvetni – Marjun Kjelnes
1	Veður og tíðindi í Føroyum 1875–2002

– Petur Skeel Jacobsen og Finnbogi Ísakson

Frá FØROYA
SKÚLABÓKAGRUNNI:

1 Heimsatlas
1 Føroysk Flora – Jóhannes Jóhansen
1 Havið – Bogi Hansen
1 Heimsins lond
1 Grót og steinar – Martin Heinesen týddi

Loysnin frá seinastu viku
Loysunarorðið: TEKOPPARNIR

Konsertin, sum markerar runda dagin hjá United Voices, 
verður í Kelduni tann 19. desember

Fýra sambandskvinnur
Føroya Væl, veljarafelagið hjá Sambandsflokkinum í 
Suðurstreymi, hevði sín triðja og seinasta 
uppstillingarfund til Løgtingsvalið mikukvøldið. Føroya 
Væl fegnast um, at hugaligt hevur verið at arbeiða við 
listanum, tí áhugin hevur verið stórur. Av teimum tólv 
valevnunum, sum floksleiðslan bað um, eru fýra kvinnur. 

Tey tólv valevnini eru:
Annfinn Brekkstein
Kitty May Ellefsen
Hans Albert Hansen
Maj­Britt Jacobsen
Kaj Leo Johannesen
Magni Laksafoss
Høgni Mikkelsen
Jóna Mortensen
Ingvør Nolsøe
Reidar Nónfjall
Georg L. Petersen
Bjarti Thomsen


